
INTRODUCIÓN 

O problema da falta de atención é un tema recorrente hoxe en día. O cambio de costumes da xuventude 
respecto aos de outras xeracións anteriores, fai que se busquen explicacións e posibles solucións ao 
respecto. As redes sociais, o uso de pantallas no noso tempo libre,…, son moitas as hipóteses que se 
manexan, pero a nós interésanos saber que é iso da atención que non é tan sinxelo como a xente cre.  
Mais ou menos por casualidade, atopamos o seguinte vídeo no que se pide que se conte o número de pases 
que dan os xogadores brancos. 
Para entender o noso traballo é moi importante que o vexas e sigas as instrucións (intenta contar os pases 
que dan os xogadores de camiseta branca e só eles). Pincha na imaxe: 

 

 
 

Parece sinxelo, todos o intentamos, pero o importante é: viches o gorila?  
Se non é así, volve visualizalo e agora non crerás que che puidese pasar desapercibido, só por estar 
pendente de contar os pases!  
Que clase de atención é a que non me permite velo ao estar concentrado en contar? Que clase de atención é 
a que si mo permite aínda que sexa capaz de contar os pases igualmente? Porque entendemos que en 
ambos casos estás atento, pero de distinta maneira.  
Todo isto temos que aclaralo, así que toca investigar un pouco. 
 
Somos un grupo de alumnos de 2º ESO e este é o noso segundo ano no Taller de estatística.  
 
OBXECTIVOS  

OBXECTIVO PRINCIPAL 
Realizar a proba do gorila invisible e relacionar o seu resultado coa variación da intensidade, e o control da 
atención selectiva, a sostida e a atención visual, segundo diversos estímulos externos como o premio ou o 
castigo, o interese posto na realización da tarefa ou o momento de realización. 

 
OBXECTIVOS SECUNDARIOS 

Aprender a traballar en equipo. 
Aplicar os parámetros estatísticos estudados na aula nun experimento real. 
Valorar a importancia do rigor dos estudos estatísticos. 
 

 
PROCESO DE INVESTIGACIÓN 

A cegueira por falta de atención, tamén chamada cegueira disatencional, cegueira por inatención, ou proba 
do gorila invisible é a incapacidade dunha persoa para notar un estímulo inesperado que está no seu campo 
visual cando a persoa está realizando outras tarefas que demandan a súa atención. Está categorizado como 
un erro da atención (pois xa sabemos algo novo, non é que teñamos unha “forte concentración”) e non está 
asociado con ningunha deficiencia visual. Isto xeralmente sucede porque estamos sobresaturados con 

https://tallerest24.blogspot.com/2023/11/presentacion-do-grupo-atencion.html
https://www.youtube.com/watch?v=YWx3HhswJrk

estímulos e non é posible prestarlle atención a todos os estímulos do ambiente. Hai múltiples experimentos 
para demostrar este fenómeno.  
A proba do gorila invisible é o estudo máis coñecido que demostra a cegueira por falta de atención, 
conducido polos doutores en psicoloxía Daniel Simons da Universidade de Illinois e Christopher Chabris da 
Universidade de Harvard. Neste estudo, unha versión modificada dos estudos previamente realizados por 
Ulric Neisser, Neisser e Becklen, en 1975, pídeselle aos suxeitos mirar un vídeo curto onde aparecen dous 
grupos de persoas vestidas de branco ou negro que fan pases cunha pelota. O experimento consiste en 
contar os pases do grupo de branco, ignorando aos de negro, ou que conten os pases feitos con e sen rebote. 
Nas diferentes versións do vídeo, hai un momento onde unha persoa camiña entre os grupos levando un 
paraugas ou vestindo un disfrace de gorila. Despois de ver o vídeo, pregúntase se se viu algo fóra do común. 
Un 50% dos suxeitos afirman que non había ningún gorila, chegando incluso a acusar aos investigadores de 
cambiar o vídeo cando llelo volven a mostrar, esta vez sen contar para que non sufran o efecto da cegueira. A 
incapacidade de ver á persoa co paraugas ou disfrazada é atribuída á incapacidade de prestar atención ao 
redor mentres se está atento á tarefa de contar os pases. Estes resultados indican que a relación entre o que 
está no campo de visión e a percepción está baseada moito máis na atención do que antes se pensaba.  
 
A atención podería definirse como a capacidade de xerar, seleccionar, dirixir e manter un nivel de activación 
adecuado para procesar a información relevante. Dito doutra forma, a atención é un proceso que ten lugar a 
nivel cognitivo e que permite orientarnos cara a aqueles estímulos que son relevantes, ignorando os que non 
o son para actuar en consecuencia. 
Existen unha serie de características que se atopan implícitas na súa definición, e que é importante coñecer 
para entender a importancia desta función cognitiva. Entre estas cabe destacar: 

 Amplitude: cantidade de información que podemos atender ao mesmo tempo e cantidade de 
tarefas que podemos realizar de forma simultánea. Hai que ter en conta que a atención é un recurso 
limitado e aínda que se poida atender a máis dunha cousa á vez chegará un punto no que non sexa 
posible.  

 Intensidade: tamén chamada ton atencional e é entendida como a cantidade de recursos 
atencionais que se prestan a un estímulo dado. É dicir, poden darse flutuacións no nivel de recursos 
que diriximos a un estímulo determinado, podendo realizar tarefas practicamente sen prestar 
atención (tarefas automáticas) e outras que esixen altos recursos atencionais (tarefas controladas). 

 Oscilamento ou desprazamento da atención: A atención alternada é a capacidade de 
poder cambiar o foco atencional dun evento a outro (atención alternada). É dicir, a atención 
alternada prodúcese cando realizamos máis dunha actividade ao mesmo tempo e ambas actividades 
demandan os mesmos tipos recursos cognitivos, polo que debemos cambiar o foco dunha a outra, 
xa que atender ás dúas ao mesmo tempo non é posible. 

 Control: a atención pode ser voluntaria ou involuntaria. Na atención voluntaria ou activa a persoa 
debe realizar un esforzo mental para mobilizala, procesar a información entrante e mantela o tempo 
necesario para posteriormente dar a resposta máis axeitada. É dicir, o individuo controla e regula os 
procesos cognitivos destinados a realizar unha tarefa mental. Polo contrario, existen estímulos que, 
por si sos, son capaces de atraer os nosos recursos atencionais sen requirir ningún esforzo pola nosa 
parte, falamos de atención involuntaria ou pasiva. 

A atención actúa entón como un proceso cognitivo que permite na vida diaria dirixir os recursos, actuando 
como un filtro o colo de botella selectivo que nos permite enfocarnos na parte relevante da información. 
Isto permite dirixir a atención cara a tarefa para maximizar a aprendizaxe e minimizar cometer erros. 
 
Que tipos de atención hai? A atención é un concepto xeral, pero existen variantes na súa denominación que 
fan referencia a aspectos máis concretos e detallados da mesma, poderíanse entender como diferentes tipos 
de atención. Os tipos ou clases de atención máis coñecidos son: 

• Atención interna: capacidade para prestar atención aos propios procesos mentais ou outros 
aspectos interoceptivos. 

• Atención externa: atención captada polos estímulos externos e procedentes do entorno. 

https://es.wikipedia.org/w/index.php?title=Daniel_Simons&action=edit&redlink=1
https://es.wikipedia.org/wiki/Universidad_de_Illinois
https://es.wikipedia.org/w/index.php?title=Christopher_Chabris&action=edit&redlink=1
https://es.wikipedia.org/wiki/Universidad_de_Harvard
https://es.wikipedia.org/wiki/Ulric_Neisser

• Atención aberta: acompáñase de respostas motoras que apoian e facilitan o acto de atender, por 
exemplo, orientar a cabeza cara ao estímulo que queremos atender. 

• Atención encuberta: permite atender aos estímulos sen a aparencia de que se estea levando a cabo 
o acto. 

• Atención selectiva ou atención focalizada: capacidade para seleccionar e centrar a atención nun só 
estímulo descartando outros irrelevantes que poden interferir no proceso. 

• Atención dividida: capacidade de focalizar a atención en dous o máis tarefas ao mesmo tempo. Por 
exemplo, conducir e escoitar música ao mesmo tempo. 

• Atención sostida: capacidade para manter no tempo a atención e responder adecuadamente. 
• Atención visual: capacidade de atender aos estímulos que se presentan no noso campo de visión. 

Atópase relacionada con aspectos espaciais. 
• Atención auditiva: capacidade de atender aos estímulos percibidos a través do oído. Relaciónase 

con parámetros temporais. 
 
Este experimento supuxo, para Simons e Chabris, gañar o Premio Ig Nobel de Psicoloxía en 2004.  Estes 
premios concédense aos logros que primeiro fan rir e logo pensar, o que nos pareceu moi acaído para o 
noso traballo. 
 
Bibliografía: www.bitbrain.com/es/blog/atencion-cognitiva-concentracion 
https://es.wikipedia.org/wiki/Cegueira_por_falta_de_atenci%C3%B3n 
 
 
DESEÑO DO EXPERIMENTO 

Realizaremos a proba do gorila invisible dentro dun pequeno test no que non se poñan a proba os 
coñecementos, senón a concentración. A través deste test, intentaremos medir os distintos tipos de 
atención: 

a) Para medir la atención selectiva y visual 
Utilizaremos a proba do gorila invisible. Unha vez visto o vídeo faremos as seguintes preguntas: 

• Cantos pases contaches? 

• Viches algo estraño no vídeo? En caso afirmativo indica que. 

• Se se contaron ben os pases de balón (foron 15) poderemos dicir que si traballou a nosa atención 
selectiva. 

• Se ademais conseguimos ver o gorila que atravesou o campo, poderemos afirmar que posuímos 
unha grande atención visual. 

• Se vemos o gorila pero non contamos ben os pases de balón, o que está fallando é o control da nosa 
atención. 
 

b) Para poder medir a atención sostida completamos o test con outras seis pequenas probas máis (que 
só dependan da concentración que poñamos na súa resolución) e iremos cambiando a colocación do 
vídeo: ao inicio, no medio e ao final da proba, para ver se os resultados varían. 
 

c) Para medir a intensidade da atención, faremos a seguinte pregunta: 
Que interese dirías que vas poñer/puxeches en que esta proba che vaia saír/che saíra ben? 
Así poderemos saber se o interese posto é proporcional á atención prestada na proba. 
Ademais, realizaremos esta pregunta en dous momentos distintos para ver se o momento no que se 
pregunta tamén afecta á resposta (pensamos que cando o test non sae ben, e esta pregunta se fai ao 
final da proba, a maioría da xente afirmará non ter posto interese en facela) 

 
d) Por último, para poder medir se a atención varía segundo obteñamos como resultado un premio 

(retirar todos os deberes que previamente puxeron os profesores que pasaron a enquisa) ou un 

https://es.wikipedia.org/wiki/Anexo:Galardonados_con_el_premio_Ig_Nobel#2004
http://www.bitbrain.com/es/blog/atencion-cognitiva-concentracion
https://es.wikipedia.org/wiki/Ceguera_por_falta_de_atenci%C3%B3n

castigo (os peores resultados deberían realizar actividades extra para o día seguinte), realizaremos 
esta proba baixo estes dous supostos e compararemos. 
 

POBOACIÓN ESTUDADA 

Alumnado de 1º e 2º da ESO do IES de Cacheiras.  

 Alumnado 

1º ESO   154 

2º ESO 132 

 286 

 
Destes 286 contestaron a enquisa 267 alumnos/as. É dicir un 93.36% dos alumnos/as destes cursos.  
 
Así sería un modelo do noso cuestionario (en concreto mostramos o cuestionario 1), os demais fixéronse 
cambiando a orde das preguntas:  
 
 
Así repartimos os distintos supostos para que tódalas condicións (premios e castigos, distinto sitio para a 
proba do gorila ou distinto sitio para a pregunta do interese) quedaran distribuídas proporcionalmente 
(temos que dicir que isto que parece moi fácil na táboa, costounos moito tempo e esforzo). As pequenas 
diferenzas nas proporcións saen de xente que faltou ese día ou os que non entregaron o cuestionario: 
 

 
 

OFRÉCESE UN PREMIO AOS 
MELLORES RESULTADOS 

PROMÉTESE UN CASTIGO 
AOS PEORES RESULTADOS TOTAIS 

Homes Mulleres Outro Homes Mulleres Outro 

Cuestionario 1            
(a proba do gorila é 

a primeira e 
pregúntase polo 
interese ao final) 

1º 
ESO 

7 7 -    
14 

(9,5%) 
41 

(15,4%) 2º 
ESO 

15 12 -    
27 

(22,5%) 

Cuestionario 2   
(proba do gorila e 

interese ao principio 
do cuestionario) 

1º 
ESO 

   9 16 1 
26 

(17,7%) 49 
(18,4%) 2º 

ESO 
   10 13 - 

23 
(19,2%) 

Cuestionario 3             
(a proba do gorila 

no medio e interese 
ao final) 

1º 
ESO 

   16 12 1 
29 

(19,7%) 50 
(18,7%) 2º 

ESO 
14 5 2    

21 
(17,5%) 

Cuestionario 4             
(a proba do gorila 

no medio e interese 
ao principio) 

1º 
ESO 

4 7 -    
11 

(7,5%) 35 
(13,1%) 2º 

ESO 
   16 8 - 

24  
(20%) 

Cuestionario 5            
(a proba do gorila e 

interese ao final) 

1º 
ESO 

22 30 -    
52 

(35,4%) 
52 

(19,5%) 

Cuestionario 6            
(a proba do gorila 
ao final e interese 

ao principio) 

1º 
ESO 

9 6 -    
15 

(10,2%) 40 
(15%) 2º 

ESO 
11 14 -    

25 
(20,8%) 

TOTAIS 129 (48,3%) 138 (51,7%) 267 (100%) 

https://tallerest24.blogspot.com/2024/03/o-grupo-atencion-explicanos-o-seu.html
https://tallerest24.blogspot.com/2024/04/cuestioinario.html

ANÁLISE DE RESULTADOS 

1. Comezamos polos resultados da proba do gorila invisible (analizamos con ela a atención selectiva e 
visual) 

 
O 49,8 % do alumnado enquisado NON veu ao gorila (o resultado é similar ao obtido no estudo feito en 
Harvard) 

 
Resultados por sexo e curso? O sexo e o curso non son variables que cambien este resultado de maneira 
significativa. A porcentaxe de xente que non ve ao gorila ronda o 50% dos casos nos dous cursos e é 
independente do sexo do enquisado. De feito, estas variables non son significativas en ningún aspecto do 
noso estudo polo que a partir de agora xa non as teremos en conta. 
 
1ª conclusión: Si existe esa cegueira por falta de atención. O noso cerebro, de maneira inconsciente, 
discrimina información que cre non importante nese momento. É dicir, a atención selectiva ponse en 
marcha cando nos concentramos nunha tarefa. 

 

 Acertaron o número de pases 
(16,1%) 

Non acertaron o número de pases 
(83,9%) 

Viron ao gorila (51,2%) 47,3% 62,8% 

Non viron ao gorila (49,8%) 52,7% 37,2% 

 
 

 

 
 
Podemos observar que a porcentaxe de acertos é considerablemente maior na xente que non veu ao 
gorila. De feito, entre os que non contaron ben os pases, os que afirman velo, afastáronse máis da resposta 
correcta. 
 
2ª conclusión: A atención visual e a atención selectiva, en xeral, son bastante baixas no alumnado. Os que 
utilizan, aínda que de maneira inconsciente, unha atención selectiva realizan, mellor o seu principal 
obxectivo (que neste caso era contar os pases).  

 

9,0%

36,6% 37,3%

11,9%

5,2%

10,5%

25,6%

36,8%

20,3%

6,8%

0,0%

5,0%

10,0%

15,0%

20,0%

25,0%

30,0%

35,0%

40,0%

12 pases 13 pases 14 pases 15 pases 16 pases

Número de pases

Viron ao gorila Non viron ao gorila

2. Inflúe o momento no que se ve o vídeo? 
 

 Vídeo ao inicio 
(33,7%) 

Vídeo no medio 
(31,84%) 

Vídeo ao final 
(34,46%) 

Viron ao gorila (51,2%) 41,1% 44,7% 64,1% 

Non viron ao gorila (49,8%) 58,9% 56,3% 36,9% 

 
 

   

 Vídeo ao inicio 
(33,7%) 

Vídeo no medio 
(31,84%) 

Vídeo ao final 
(34,46%) 

Acertaron o número de pases (16,1%) 13% 22,4% 12% 

Non acertaron o número de pases (83,9%) 87% 77,6% 88% 

 
 
 

 
 
 

Podemos ver que si que afecta de maneira bastante significativa: 
- A cegueira por falta de atención diminúe co tempo que lle dedicamos á proba. Podería ser porque 

canto máis cansos estamos menos decide discriminar o noso cerebro e menos poñemos de manifesto 
esa atención selectiva. 

- Porén, cando máis efectivos somos á hora de cumprir un obxectivo é na metade da proba. Parece 
lóxico, xa que será o momento no que conseguimos concentrarnos e non notamos cansazo. 

 
3ª conclusión: A atención selectiva diminúe co tempo. A eficacia é maior na metade da proba. 
 
  

58,9%
56,3%

36,9%

13,0%

22,4%

12,0%

0,0%

10,0%

20,0%

30,0%

40,0%

50,0%

60,0%

70,0%

Video ao inicio da proba Video no medio da proba Vídeo ao final da proba

Segundo está colocada a proba do gorila

Non viron ao gorila Acertaron o número de pases

3. Vexamos agora como foron os resultados das seis preguntas que completaban o test (atención sostida) 
 

Vexamos primeiro o resultado das preguntas (así poderemos calibrar a súa dificultade) 
 

 
 
Como podemos ver no gráfico, unha das preguntas resultou especialmente difícil, así que decidimos 
considerar 4 posibilidades: moi concentrado, se acertan 5 ou 6 preguntas; concentrado, se acertan 3 ou 4; 
pouco concentrado, se acertan 2 e nada concentrado se se acertan 1 ou 0. 
 
Vexamos como se concentrou o alumnado no noso test:  
 

 
 
Vemos que a gran maioría do alumnado estivo concentrado ou moi concentrado ao longo da proba. 
 
 
  
  

66,3%

67,4%

68,2%

83,1%

85,0%

98,1%Pregunta triángulos

Pregunta cartas

Pregunta cadrados

Pregunta completar imaxe

Pregunta liñas

Pregunta idades

Preguntas concentración do test

Acertos Fallos

5,2%

12,7%

48,3%

33,7%

Concentración

Non concentrado

Pouco concentrado

Concentrado

Moi concentrado

Como afectou isto á proba do gorila? 
 

 NON 
CONCENTRADO 

(5,2%) 

POUCO 
CONCENTRADO 

(12,7%) 

CONCENTRADO 
(48,3%) 

MOI 
CONCENTRADO 

(33,7%) 

Viron ao gorila (51,2%) 50% 41,2% 52,7% 50% 

Non viron ao gorila 
(49,8%) 

50% 58,8% 47,3% 50% 

 
Podemos dicir que o nivel de atención sostida non parece afectar á cegueira por falta de atención (segue a 
estar moi cerca do 50% en todos os casos). 
 
4ª conclusión: O nivel de atención sostida non parece afectar á cegueira por falta de atención. 

 
4. Vexamos agora como inflúe o interese posto en facer a proba (intensidade da atención): 

 
✓ Puntuación media do interese: 7,40 

 
✓ Media do interese cando se pregunta ao inicio da proba: 7,28 

 
✓ Media do interese cando se pregunta ao final da proba: 7,51 

 
En xeral, o interese mostrado polo alumnado á hora de facer a proba é moi alto. 

 

 INTERESE BAIXO 
(8,6%) 

Entre 1 e 4 

INTERESE MEDIO  
(37,5%) 

Entre 5 e 7 

INTERESE ALTO 
(53,9%) 

Entre 8 e 10 

Viron ao gorila (51,2%) 47,8% 49% 51,4% 

Non viron ao gorila (49,8%) 52,2% 51% 49,6% 

 
Parece que canto maior é o interese posto na proba, menos afecta a cegueira por falta de atención. O 
interese nunha actividade favorece o control da nosa atención. 

 
 

Vexamos a relación entre o interese e a concentración: 
 

 INTERESE BAIXO 
(8,6%) 

Entre 1 e 4 

INTERESE MEDIO  
(37,5%) 

Entre 5 e 7 

INTERESE ALTO 
(53,9%) 

Entre 8 e 10 

NON CONCENTRADO  (5,2%) 13% 5% 4,2% 

POUCO CONCENTRADO (12,7%) 21,7% 15% 9,7% 

CONCENTRADO (48,3%)  34,8% 47% 51,4% 

MOI CONCENTRADO (33,7%) 30,4% 33% 34,7% 

 
Parece claro que canto maior é o interese posto en facer a proba maior é a concentración. É dicir o interese 
que mostramos en facer algo favorece unha atención sostida no tempo. 

Vexamos que pasa con estes resultados cando a pregunta se fai ao inicio ou ao final da proba: 
 

Pregunta sobre o interese ao 
inicio da proba (46,44%) 

INTERESE BAIXO 
(8,9%) 

Entre 1 e 4 

INTERESE 
MEDIO  
(39,5%) 

Entre 5 e 7 

INTERESE ALTO 
(51,6%) 

Entre 8 e 10 

NON CONCENTRADO  (5,6%) - 8,2% 4,7% 

POUCO CONCENTRADO (10,5%) 36,4% 8,2% 7,8% 

CONCENTRADO (45,2%)  27,3% 46,9% 46,9% 

MOI CONCENTRADO (38,7%) 36,4% 36,7% 40,6% 

 

Pregunta ao final da proba 
(53,56%) 

INTERESE BAIXO 
(8,6%) 

Entre 1 e 4 

INTERESE 
MEDIO  
(37,5%) 

Entre 5 e 7 

INTERESE ALTO 
(53,9%) 

Entre 8 e 10 

NON CONCENTRADO  (5,2%) 25% 2% 3,8% 

POUCO CONCENTRADO (12,7%) 8,3% 21, 6% 11,3% 

CONCENTRADO (48,3%)  41,7% 47,1% 55% 

MOI CONCENTRADO (33,7%) 25% 29,4% 30% 

 
Ocorre o que xa intuiamos, cando a proba non che saíu ben, aumenta a porcentaxe de xente que afirma 
non prestar interese. Isto non pode ocorrer cando che preguntan polo interese ao inicio da proba. 
 
5ª conclusión: O interese mostrado nunha acción favorece o control da nosa atención nela así como tamén 
aumenta a atención sostida no tempo. Tamén se pon de manifesto que o momento no que se fan as 
preguntas pode interferir nas respostas obtidas, está claro que a pouca xente lle gusta recoñecer que puxo 
interese nunha tarefa cando non lle saíu ben. 

 
5. Por último, vexamos como inflúe o feito de premiar o castigar nos resultados e na atención prestada ao 

test:  
 

 PREMIO (48,3%) CASTIGO (51,7%) 

Viron ao gorila (51,2%) 45,7% 54,3% 

Non viron ao gorila (49,8%) 54,3% 45,7% 

 
Aínda que non afecta en gran medida, si podemos dicir que o feito de enfrontarse a un castigo diminúe esa 
cegueira por falta de atención fronte á alternativa de recibir un premio. Dito doutra forma, un premio 
aumenta a atención selectiva fronte á posibilidade dun castigo. 

  

 PREMIO (48,3%) CASTIGO (51,7%) 

NON CONCENTRADO  (5,2%) 2,3% 8% 

POUCO CONCENTRADO (12,7%) 11,6% 13,8% 

CONCENTRADO (48,3%)  50,4% 46,4% 

MOI CONCENTRADO (33,7%) 35,7% 31,9% 

 
 

 PREMIO (48,3%) CASTIGO (51,7%) 

INTERÉS BAJO (8,6%) 7% 10,1% 

INTERÉS MEDIO (37,5%) 38% 37% 

INTERÉS ALTO (53,9%) 55% 52,9% 

Tamén observamos que é o premio o que consegue unha maior atención sostida no tempo e uns mellores 
resultados na tarefa. Ademais aumenta o interese posto na súa realización. 
 
6ª conclusión: O feito de dar un premio ofrece uns mellores resultados que a ameaza dun castigo. O 
premio aumenta o interese, aumenta a concentración selectiva e a atención sostida no tempo. 
 
 
CONCLUSIÓNS 

Recapitulando: 

• Existe a cegueira por falta de atención. O noso cerebro, de maneira inconsciente, discrimina 
información que cre non importante nese momento. É dicir, a atención selectiva ponse en marcha 
cando nos concentramos nunha tarefa. 

• A atención visual e a atención selectiva, en xeral, son bastante baixas no alumnado.  

• A atención selectiva diminúe co tempo. A eficacia é maior na metade da proba. 

• O nivel de atención sostida non parece afectar á cegueira por falta de atención. 

• O interese mostrado nunha acción favorece o control da nosa atención nela así como tamén 
aumenta a atención sostida no tempo. Tamén se pon de manifesto que o momento no que se fan as 
preguntas pode interferir nas respostas obtidas, está claro que a pouca xente lle gusta recoñecer que 
puxo interese nunha tarefa cando non lle saíu ben. 
 

 
POSIBLES MELLORAS 

 
- Empregar un censo máis amplo, é dicir, cunha maior cantidade de xente. 
- Unha mellor organización á hora de repartir os traballos entre os membros do grupo. 
- Coñecer mellor o programa estatístico, o que nos axudaría máis a realizar o traballo. 
- No momento de traballar no proxecto concentrarnos máis para non tardar tanto en rematalo. 

 
 
 E por certo, ao longo do traballo hai 13 gorilas escondidos. Atopáchelos? 


